
 
 

ASAMBLEJA E PËRGJITHSHME E 

 FEDERATËS SHQIPTARE TË SPORTI UNIVERSITAR 

 TIRANË, 07/02/2025 

 

 

RELACION 

MBI NDRYSHIMET STATUTORE TË 

FEDERATËS SHQIPTARE TË SPORTIT UNIVERSITAR  

 

 

Të nderuar anëtarë, 

 

Në vijim të kërkesave dhe sugjerimeve të Ministrisë së Arsimit dhe Sportit, përcjellur me kthim 

përgjigjen Nr. 1348/1 prot, datë 19.02.2024, për ndryshime në statutin e Federatës Shqiptare të 

Sportit Univeristar duke refletkuar ndryshimet dhe dispozitat e Ligjit 79/2017 “Për Sportin”, i 

ndryshuar, më poshtë gjeni relacionin përmbledhës të ndryshimeve në statutin tonë:   

 

 

1. Në hyrje të Statutit shtohet tabela e përmbajtjes me nenet dhe numrin e faqeve 

përkatëse.  

 

2. Sjellim në vëmendje se Ligji 80/2021 “Për Regjistrimin e Organizatave 

Jofitimprurëse”, Neni 53 parashikon hyrjen në fuqi të këtij ligji vetëm në datën e fillimit 

të funksionimit të regjistrit elektronik. Ju informojmë se Zyra e Regjistrimit të O.J.F 

pranë Gjykatës së Rrethit Gjyqësor Tiranë vazhdon ende të funksionojë në mbështetje 

të Ligjit Nr. 8788, dt. 07.05.2001 dhe Ligjit Nr.8789 dt. 07.05.2001 "Për Regjistrimin 

e O.J.F".  

 

3.  

Nisur nga kjo situatë, për të shmangur çfarëdolloj kundërshtimi nga Gjykata e Rrethit 

Gjyqësor Tiranë, kemi përdorur të njëjtin togfjalësh që është përdorur në Ligjin 

79/2017, “Për Sportin”, i ndryshuar, “mbështetur në kuadrin ligjor për organizatat 

jofitimprurëse dhe për regjistrimin e organizatave jofitimprurëse”. 

  

4. Neni 1, pika 3 ndryshon si më poshtë: 

 

Ishte: Selia e saj ndodhet në qytetin e Tiranës, pranë Rektoratit të Universitetit të 

Tiranës, sheshi “Nënë Tereza” 

 

Bëhet: Selia e saj ndodhet në qytetin e Tiranës, Parku Olimpik “Feti Borova”. 

 

5. Neni 2, pika 2 dhe 3 ndryshojnë si më poshtë: 

 

Pika 2 ishte: Federata Shqiptare e Sportit Universitar ka stemën dhe flamurin e saj. 

Forma e Logos është shiponjë dhe në mes ndodhen gërmat FSHSU.  

Bëhet: Federata Shqiptare e Sportit Universitar ka stemën dhe flamurin e saj. Forma e 

logos është emërtimi i FSHSU. 

 

 
 

Pika 3 ishte: Vula është e rrumbullaket me stemën e Federatës në qendër dhe anash në 

formë qarkore shkruhet “Federata Shqiptare e Sportit Universitar” 

 

Bëhet: Vula është në formë drejtkëndëshe me logon e Federatës FSHSU në qendër dhe 

poshtë shkruhet "Federata Shqiptare e Sportit Universitar"'. 

 

 

6. Neni 3, Pika 2 ishte: Federata Shqiptare e Sportit Universitar ka këto qëllime dhe 

funksione:  

 

a) Të organizojë, të drejtojë, të kontrollokë dhe të vëzhgojë veprimtaritë sportive 

me studentët e arsimit të lartë, në nivel rajonal e kombëtar, në të gjitha disiplinat 

sportive. 

b) Të organizojë universiadat në të gjitha disiplinat sportive dhe të shpallë 

kampionin kombëtar të universiteteve. 

c) Të organizojë ekipet përfaqësuese në aktivitetet ndërkombëtare të sportit 

universitar. 

d) Të zhvillojë marrëdhënie, miqësore midis anëtarëve të federatës si dhe të mbrojë 

të drejtat e anëtarëve të saj dhe të kujdeset për zgjedhjen e problemeve tekniko- 

organizative, sportive, duke u mbështetur në statutin, rregulloren e saj, 

legjislacionin shqiptar në fuqi si dhe në aktet ligjore ndërkombëtare të 

veprimtarisë së sportit universitar. 

e) Të kontribuojë në përmirësimin e infrakstrukturës sportive në institucionet e 

arsimit të lartë, për zhvillimin e aktivitetit sportive, në përputhje me standardet 

bashkëkohore. 

f) Të nxisë dhe promovojë zhvillimin e të gjitha disiplinave sportive, si dhe 

aktivizimin e ekipeve universitare dhe talenteve respective. 

g) Të shërbejë si koordinatore, nxitëse dhe bashkëpunëtore me organizmat 

qeveritare dhe joqeveritare qendrore dhe locale për zhvillimin e lëvizjes fiziko-

sportive, në sistemin arsimor universitar, në përputhje me Konventat 

ndërkombëtare dhe evropiane të fushës së sportit. 

h) Të inkurajojë, rregullojë dhe nxisë pjesëmarrjen e studentëve si një factor kyç në 

edukimin dhe formimin e tyre. 

i) Të organizojë veprimtari sportive, në rang lokal, kombëtar dhe ndërkombëtar. 

j) Të promovojë të gjitha rezultatet e arritura nga studentët në disiplina të 

ndryshme sportive. 

k) Të realizojë studime në fushën e sportit dhe aktivitetit fizik në bashkëpunim 

me institucionet përkatëse të kërkimit shkencor. 

l) Të promovojë zhvillimin professional të studenteve, trjanerëve, gjyqtarëve, 

vëzhguesve dhe aktorëve të tjerë në sportin Univeristar. 



             
 

3 
 
 

m) Të bashkëpunojë me organizatat dhe subjektet e tjera që kanë për qëllim 

promovimin e sportit, në përputhje me kuadrin ligjor në fuqi. 

n) Të nxisë zhvillimin e sportit nëpërmjet pjesëmarrjes në gara dhe 

evenimente ndërkombëtare. 

o) Të mbështesë zhvillimin e sportit universitar në të gjitha institucionet e arsimit të 

lartë në territorin e Republikës së Shqipërisë. 

p) Të drejtojë dhe të kujdeset për mbarëvajtjen e të gjithë gjyqtarëve të FSHSU, 

kombëtarë e ndërkombëtarë, të aderuar në Federatë. 

q) Të organizojë në Republikën e Shqipërisë, veprimtari sportive ndërkombëtare 

dhe të japë leje për organizimin e tyre nga anëtarët e saj. 

r) Të organizojë seminare, trajnime, publikime në përputhje me dispozitat ligjore 

me qëllim zhvillimin dhe masivizimin e sportit 

 

Neni 3, pika 2 bëhet: Federata Shqiptare e Sportit Universitar ka këto qëllime dhe 

funksione: 

 

a) të organizojë, drejtojë, të kontrollojë dhe të vëzhgojë veprimtaritë sportive 

zyrtare me studentët e arsimit të lartë, në nivel rajonal e kombëtar, në të gjitha 

disiplinat sportive, në bazë të rregulloreve të miratuara; 

b) të organizojë universiadat në të gjitha disiplinat sportive dhe të shpallë 

kampionin kombëtar të universiteteve; 

c) të organizojë ekipet përfaqësuese në aktivitetet ndërkombëtare të sportit 

universitar; 

d) të organizojë kampionatin kombëtar dhe të shpallë “Kampionin Kombëtar” 

dhe “Ekipin Kampion Kombëtar” në sportin përkatës; 

e) të organizojë Kupën e Shqipërisë dhe të shpallë “fituesin e Kupës së Shqipërisë” 

në sportin përkatës; 

f) të marrë masa për parandalimin e dhunës, si dhe të promovojë sportin e pastër dhe 

tolerancën; 

g) të përdorë simbolet e federatës ose të autorizojë përdorimin e tyre nga anëtarët 

e tjerë, për çdo qëllim; 

h) të organizojë ekipin kombëtar dhe të marrë pjesë në veprimtaritë sportive 

ndërkombëtare ose të autorizojë pjesëmarrjen e anëtarëve të saj në këto 

veprimtari; 

i) të organizojë veprimtari zyrtare me karakter ndërkombëtar në Republikën e 

Shqipërisë me miratimin e ministrisë përgjegjëse për sportin; 

j) të licencojë trajnerë për sportin përkatës; 

k) të japë pëlqimin për kryerjen e veprimtarive sportive, për anëtarët e saj dhe të 

nxisë zhvillimin e sportit nëpërmjet pjesëmarrjes në gara dhe evente 

ndërkombëtare; 

l) të zhvillojë marrëdhënie miqësore midis anëtarëve të federatës si dhe të mbrojë 

të drejtat e anëtarëve të saj dhe të kujdeset për zgjidhjen e problemeve tekniko-

organizative, sportive, duke u mbështetur në statutin, regulloren e saj, 

legjislacionin shqiptar në fuqi si dhe në aktet ligjore ndërkombëtare të 

veprimtarisë së sportit universitar; 

m) të kontribuojë në përmirësimin e infrastrukturës sportive në institucionet e 

arsimit të lartë, për zhvillimin e aktiviteteve sportive, në përputhje me standardet 

bashkëkohore; 

n) të nxisë dhe promovojë zhvillimin e të gjitha disiplinave sportive, si dhe 

aktivizimin e ekipeve universitare dhe talenteve respektive; 

o) të shërbejë si koordinatore, nxitëse dhe bashkëpunëtore me organizmat 

qeveritare dhe joqeveritare qendrore dhe lokale për zhvillimin e lëvizjes fiziko-

sportive në arsimin e lartë, në përputhje me Konventat Ndërkombëtare dhe 

Evropiane të fushës së sportit; 

p) të inkurajojë, regullojë dhe nxisë pjesëmarrjen e studentëve në nivele amatore 

dhe garuese, në aktivitete sportive-social-kulturore, si një faktor kyç në 

edukimin dhe formimin e tyre; 

q) të organizojë në Republikën e Shqipërisë, veprimtari sportive ndërkombëtare 

dhe të japë leje për organizimin e tyre nga anëtarët e saj, pas marrjes së miratimit 

nga ministria përgjegjëse për sportin; 

r) të promovojë të gjitha rezultatet e arritura nga studentët në disiplina të ndryshme 

sportive; 

s) të realizojë studime në fushën e sportit dhe aktivitetit fizik në bashkëpunim me 

institucionet përkatëse të kërkimit shkencor; 

t) të promovojë zhvillimin profesional të studentëve, trajnerëve, gjyqtarëve, 

vëzhguesve dhe aktorëve të tjerë në sportin Universitar; 

u) të bashkëpunojë me organizatat dhe subjektet e tjera që kanë për qëllim 

promovimin e sportit, në përputhje me kuadrin ligjor në fuqi; 

v) të mbështesë zhvillimin e sportit universitar në të gjitha institucionet e arsimit 

të lartë në territorin e Republikës së Shqipërisë; 

w) të drejtojë dhe të kujdeset për mbarëvajtjen e të githë gjyqtarëve të FSHSU, 

kombëtarë e ndërkombëtarë, të aderuar në Federatë; 

x) të organizojë seminare, trajnime, publikime në përputhje me dispozitat ligjore 

me qëllim zhvillimin dhe masivizimin e sportit. 

 

Neni 3, i shtohet pika 3 si më poshtë: 

 

Asnjë person juridik, privat ose publik, nuk mund të ushtrojë asnjë nga kompetencat 

ekskluzive të federatës, vetëm nëse ato i janë dhënë zyrtarisht prej saj, sipas Pikës 2 

të Nenit 18 bazuar Ligjit 79/2017 “Për Sportin”, i ndryshuar 

 

Neni 3, i shtohet pika 4 si më poshtë: 

 

FSHSU pranon të njohë autoritetin e Organizatës Kombëtare Antidoping, sipas Pikës 

6 të Nenit 44 bazuar ligjit 79/2017 “Për Sportin”. 

 

5. Nenit 10 i hiqet fjalia e dytë e pikës 2, e cila i shtohet Nenit 8, në pikën 5 si më poshtë: 

 

Neni 10, pika 2 ishte: Humbja e statusit të anëtarit nuk e liron atë nga detyrimet e veta 

financiare të papërmbushura kundrejt FSHSU ose anëtarëve të tjerë. Pezullimi e 

përjashton anëtarin nga të gjitha të drejtat që lidhen me FSHSU, veçanërisht nga ato që 

lidhen me kapitalin e regjistruar në FSHSU. 

 

Neni 10, pika 2 bëhet: Humbja e statusit të anëtarit nuk e liron atë nga detyrimet 

e veta financiare të papërmbushura kundrejt FSHSU ose anëtarëve të tjerë. 

Neni 8, i shtohet pika 5, si më poshtë 

 

Pezullimi e përjashton anëtarin nga të gjitha të drejtat që lidhen me FSHSU, veçanërisht 

nga ato që lidhen me kapitalin e regjistruar në FSHSU. 

 

6. Referuar Nenit 16 të statutit të FSHSU, për numrin dhe përcaktimin e delegatëve, ju 

kujtojmë se ky nen ka qenë një sugjerim i Drejtorisë së Sporteve pranë MAS në vitin 

2017 gjatë periudhës së themelimit të FSHSU. Në frymën e bashkëpunimmit 

anëtarësia themeluese e ka mirëpritur këtë sugjerim në statutin e FSHSU si një 

zgjidhje që ruan balancën e përfaqësimit dhe procesin demokratik. 

 

7. Neni 14, pika 4, ndryshon si më poshtë:  

Ishte: Voton buxhetin FSHSU 

Bëhet: Voton buxhetin e FSHSU. 

8. Në Nenin 22, shtohet pika 4, në përputhje me parashikimet e e shkronjës “ç”, të nenit 

17, të Ligjit Nr. 79/2017 “Për Sportin”, i ndryshuar, si më poshtë 

 

Asamblea Zgjedhore zhvillohet sipas ciklit Olimpik. 

 

9. Neni 17, pika 1, ndryshon si më poshtë: 

Ishte: Asambleja e Përgjithshme e Zakonshme thirret nga Komiteti Drejtues jo më pak 

se një herë në vit. 

Bëhet: Asambleja e Përgjithshme e Zakonshme thirret nga Komiteti Drejtues ose 

Presidenti jo më pak se një herë në vit. 

10. Neni 21, pika 1, ndryshon si më poshtë : 

Ishte : Asambleja e Përgjithshme duhet të drejtohet nga Presidenti ose, në mungesë të 

tij, nga një zëvendëspresident. Kur edhe ai mungon, mbledhja drejtohet nga anëtari më 

i vjetër i Komitetit Drejtues duke u emëruar Kryetar i ditës. 

Bëhet : Asambleja e Përgjithshme duhet të drejohet nga Presidenti ose, në mungesë të 

tij, nga një zëvendëspresident. Kur edhe ai mungon, mbledhja drejohet nga anëtari më 

i vjetër i Asamblesë së Përgjithshme duke u emëruar Kryetar i ditës. 

 

11. Neni 27, pika 1 dhe 2 ndryshojnë si më poshtë : 

 

Pika 1 ishte : Mandati i Presidentit, Zëvendëspresidentit, Sekretarit të Përgjithshëm dhe 

anëtarëve të tjerë të Komitetit Drejtues është 5 vjeçar. Ata kanë të drejtë të rikandidojnë. 

 

Pika 1 bëhet : Mandati i Presidentit, Zëvendëspresidentit, Sekretarit të Përgjithshëm 

dhe anëtarëve të tjerë të Komitetit Dreitues është 4 vjeçar, që rinovohet vetëm 2 herë 

për 4 vjet. 

 

Pika 2 ishte : Komiteti Drejtues plotëson vendin e mbetur vakant të anëtarit të tij në 

mbledhjen e Asamblesë së rradhës nëpërmjet votimit, siç parashikohet në statut për 

zgjedhjet e FSHSU. 

 

Pika 2 bëhet : Komiteti Drejtues plotëson vendin e mbetur vakant të anëtarit të tij deri 

në përfundim të mandatit të anëtarit të cilin zëvendëson në mbledhjen e Asamblesë së 

rradhës nëpërmjet votimit, siç parashikohet në statut për zgjedhjet e FSHSU. 

 

12. Neni 31, pika 1 ndryshon si më poshtë : 

 

Ishte : Sekretari i Përgjithshëm është organi administrativ i FSHSU.  

 

Bëhët: Sekretariati i Përgjithshëm është organi administrativ i FSHSU. 

 

 

Statuti është rishikuar duke respektuar rregullat e teknikës legjislative dhe janë kryer 

korrigjimet e nevojshme drejtshkrimore në të gjithë përmbajtjen e projekt statutit.  

 

Sa më sipër, lutemi miratimin tuaj.  

 

Me respekt, 

 

Klea Taipllari 

 

Sekretar i Përgjithshëm 

 

Federata Shqiptare e Sportit Universitar 

 

 

 

 


